
IV. OPOSICIONS E CONCURSOS
SERVIZO GALEGO DE SAUDE

RESOLUCION do 24 de agosto de 2020, da Direccién Xeral de Recursos
Humanos, pola que se publica a relacion definitiva de admitidos/as e excluidos/
as e a resolucion provisional do ciclo de adxudicacion correspondente ao ano
2020 do concurso de traslados aberto e permanente para a provision de prazas
basicas de persoal estatutario sanitario e de xestiéon e servizos.

Mediante a Resolucién da Direccion Xeral de Recursos Humanos do Servizo Galego
de Saude, do 29 de novembro de 2017 (DOG num. 228, do 30 de novembro), convocouse
concurso de traslados aberto e permanente para a provision de prazas basicas de persoal

estatutario de xestion e servizos.

Mediante a Resolucién da Direccion Xeral de Recursos Humanos do Servizo Galego
de Saude, do 11 de decembro de 2017 (DOG num. 243, do 26 de decembro), convocouse
concurso de traslados aberto e permanente para a provisién de prazas basicas de persoal
estatutario, licenciado sanitario de atencién primaria, sanitario diplomado e de formacién

profesional.

Mediante a Resolucién da Direccién Xeral de Recursos Humanos do Servizo Galego
de Saude, do 29 de novembro de 2018 (DOG num. 234, do 10 de decembro), convocouse
concurso de traslados aberto e permanente para a provisién de prazas basicas de persoal
estatutario das categorias de facultativo/a especialista de area, médico/a de urxencias hos-
pitalarias, médico/a de admision e documentacion clinica, médico/a asistencial do 061 e

técnico/a en farmacia.

Mediante a Resolucion deste mesmo centro directivo, con data do 27 de maio de 2020
(DOG num. 108, do 4 de xuno), publicouse a relacién provisional de admitidos/as e exclui-
dos/as asi como a oferta de destinos correspondente ao ciclo de adxudicacion do ano 2020.

De conformidade co previsto nas bases 3.5.1), 8.3) e 8.4) da Resolucion do 20 de no-
vembro de 2017 pola que se aproban as bases do procedemento de concurso de traslados
aberto e permanente para a provision de prazas basicas de persoal estatutario do Sistema
publico de Saude de Galicia (DOG num. 227, do 29 de novembro), logo de finalizada a
analise das reclamacions presentadas contra a listaxe de admitidos/excluidos, asi como a

baremacion dos méritos alegados e acreditados polos/polas concursantes, esta direccion

xeral, como érgano convocante do proceso,

RESOLVE:

Primeiro. Aprobar a relacion definitiva de solicitantes admitidos/as e excluidos/as no
ciclo de adxudicacién correspondente ao ano 2020 do concurso de traslados aberto e per-
manente para a provision de prazas basicas de persoal estatutario sanitario e de xestion

€ servizos.

Segundo. Declarar resolto provisionalmente o antedito concurso, coa publicacién das

puntuacions e destinos provisionalmente asignados.

As listas coa relacion definitiva de admitidos/as e excluidos/as por categoria, as puntua-
cions provisionais desagregadas por epigrafe do baremo e os destinos provisionais, se € 0
caso, asignados estan publicadas, a disposicion das persoas interesadas, na paxina web
do Servizo Galego de Saude (www.sergas.es).

Ademais, o estado de cada solicitude pode ser consultado polo/pola concursante no seu
expediente electrdnico persoal en Fides/expedient-e/seccién de procesos.

Terceiro. Contra as listas definitivas de admitidos/as e excluidos/as, as persoas ex-
cluidas poderan interpor recurso contencioso-administrativo no prazo de dous meses, con-
tados a partir do dia seguinte ao da publicacion da presente resolucion, nos termos da
Lei 29/1998, do 13 de xullo, reguladora da xurisdicion contencioso-administrativa. Potesta-
tivamente, e con caracter previo, poderan interpor recurso de reposicion ante a Direccidn
Xeral de Recursos Humanos do Servizo Galego de Saude, no prazo dun mes, contado
desde o dia seguinte ao desta publicacion.

Cuarto. De conformidade coa base oitava da Resolucion do 20 de novembro de 2017,
da Direccion Xeral de Recursos Humanos, pola que se aproban as bases do procedemen-
to de concurso de traslados aberto e permanente para a provision de prazas basicas de
persoal estatutario do Sistema publico de saude de Galicia, os/as concursantes admitidos/
as disporan dun prazo de quince (15) dias habiles, contados a partir do dia seguinte ao da
publicacion desta resolucion no Diario Oficial de Galicia, para formular reclamacion contra
os resultados da baremacion e adxudicacion provisionais.

Tales reclamacions seran rexeitadas ou admitidas na resolucion definitiva, que aprobara
a autoridade convocante e que se publicara no Diario Oficial de Galicia.

Santiago de Compostela, 24 de agosto de 2020

Margarita Prado Vaamonde
Directora xeral de Recursos Humanos

